
Хэвлэлийн мэдээ 
2020 оны 6 дугаар сарын 11, Улаанбаатар хот. 

[bookmark: _GoBack]Шударга сонгуулийн төлөө иргэний нийгмийн хяналт сүлжээнээс 2020 оны Улсын Их Хурлын  ээлжит сонгуулийн үйл явцад (1) хэвлэл мэдээллийн мониторинг, (2) сонгуулийн автоматжуулсан системийн мониторинг, (3) сонгуулийн кампанит ажлын санхүүжилтийн мониторинг, (4) нийгмийн сүлжээн дэх сонгуулийн сурталчилгааны мониторинг, (5) санал хураах, дүнг гаргах үйл явцын ажиглалт гэсэн таван чиглэлээр мониторинг хийж эхлээд байна. 
Шударга сонгуулийн төлөө иргэний нийгмийн хяналт сүлжээ нь Нээлттэй Нийгэм Форумын санаачлагаар 2008 оны 3 дугаар сард байгуулагдсан, нийгэмд ардчиллын үнэт зүйлсийг бэхжүүлэх, хүний эрхийг  хамгаалах чиглэлээр үйл ажиллагаа явуулдаг зорилго санаа нэгтэй төрийн бус байгууллагуудыг сайн дурын үндсэн дээр нэгтгэсэн сүлжээ юм.  Уг сүлжээний гишүүнээр Глоб Интернэшнл ТББ, МИДАС ТББ, Сонгогчдын Боловсрол Төв, Өөрчлөлтийн төлөөх эмэгтэйчүүд, Бодлогод залуусын хяналт зэрэг иргэний нийгмийн байгууллагууд ажилладаг бөгөөд  2008, 2012, 2016 оны УИХ-ын болон  2009, 2013, 2017 оны Ерөнхийлөгчийн сонгуулиудад хараат бусаар хяналт тавьж, ажиглалт хийсэн туршлагатай. Сүлжээнд нэгдсэн иргэний нийгмийн байгууллагууд нь сонгуулийн үйл явцад хяналт тавихдаа аливаа улстөрийн нам, эвсэл холбоод, нэр дэвшигчийн нөлөөнөөс ангид, хараат бус байж зөвхөн сонгогчдын эрх ашгийг төлөөлөн, хуулийн хүрээнд, ил тод ажиллах ёс зүйн дүрмийг чанд баримтлан мөрдлөг болгодог. 
























ЗАЛУУЧУУД СОНГУУЛИЙН ҮЙЛ ЯВЦЫГ АЖИГЛАНА

Шударга сонгуулийн төлөө иргэний нийгмийн хяналт сүлжээний гишүүн Өөрчлөлтийн төлөөх эмэгтэйчүүд ТББ болон Бодлогод залуусын хяналт ТББ нь 2020 оны УИХ-ын сонгуульд ажиглалт хийх иргэний нийгмийн ажиглагч залуусыг манлайлан, зохион байгуулалтыг хариуцан ажиллаж  байна.  Иргэний нийгмийн ажиглагчид нь сонгуулийн cанал авах, тоолох, дүнг гаргах үйл явц болон хяналтын тооллого хийх хэсгийн хороодыг сонгох, хяналтын тооллогыг хийж гүйцэтгэх үйл явц холбогдох хууль, журмын дагуу явагдаж буй эсэхэд хяналт тавьдаг.
Энэ удаагийн ээлжит сонгуулиар Улаанбаатар хотод 451 сонгуулийн хэсгийн хороо ажиллахаас 100 хэсгийн хороонд иргэний нийгмийн нийт 204 ажиглагч ажиллаж хяналт тавина. Түүнчлэн Баянхонгор, Дорноговь, Төв, Хэнтий, Дархан-Уул аймгуудад 30 ажиглагч бэлтгэн ажиллуулахаар төлөвлөөд байна. Ажиглагчдыг бэлтгэх сургалтыг Улсын онцгой комиссоос  гаргасан заавар журмыг баримтлан шат дараатай зохион байгуулж буй бөгөөд одоогийн байдлаар 130 ажиглагч сургалтад хамрагдаад байна. 

С. Гэрэлмаа
Төслийн удирдагч


СОНГУУЛИЙН АВТОМАТЖУУЛСАН СИСТЕМИЙГ СОНГУУЛЬД БЭЛТГЭХ ҮЙЛ ЯВЦАД ХИЙЖ БУЙ МОНИТОРИНГИЙН ЯВЦ
2012 оны сонгуулиас эхлэн сонгуулийг зохион байгуулахад гарсан нэг  томоохон өөрчлөлт бол саналыг автоматаар тоолох болсон явдал билээ. Үүнтэй холбоотой автоматжуулсан системийг ашиглан санал тоолох, дүнг нэгтгэх, дамжуулахад гарч болзошгүй эрсдлээс сэргийлэх, сонгуулийн үйл явцын ил тод байдлыг нэмэгдүүлэх зорилгын хүрээнд Сүлжээний гишүүн МИДАС ТББ сонгуулийн автоматжуулсан системийн мониторингийг 2012 оны УИХ-ын сонгуулиас эхлэн хариуцан хэрэгжүүлсэн билээ. 
2020 оны УИХ-ын сонгуулийн бэлтгэл хангах ажлын хүрээнд сонгуулийн автоматжуулсан системд багтах программ хангамж, техник хэрэгслийн ажиллагааг туршиж баталгаажуулан, гэрчилгээ олгох үйл ажиллагаа нам, эвсэл, ТББ-уудаас томилсон ажиглагчид байлцан хяналт тавив. Нам, эвслийн ажиглагчдын хувьд 19 нэгжээс 5 нь хөндлөнгийн ажиглалт хийх хүсэлт гаргаж хөндлөнгийн хяналт хийж байгаа нь хангалтгүй  хойрго хандаж байгааг илэрхийлж байна.
Эрх  авсан нам, эвслийн төлөөлөгчид СЕХ-ны МХТ-ийн ажлын хэсэгтэй техникийн зөвлөгөөн хийж хэдийд хэрхэн шалгах хуваариа тохиролцсон бөгөөд  ажиглагчид өөрсдийн хүсэлтээр АН Увс аймаг, МАН Завхан аймгийн тойргийг  сонгож 6 сарын 10-ны өдөр зохион байгууллаа.  МИДАС ТББ хүсэлтийн дагуу бүх нам, эвслийн хөндлөнгийн хяналтад байлцан хамтран ажиллалаа. 
Санал тоолох төхөөрөмжийн тестийг хийхдээ СЕХ-ны ачуулахаар бэлтгэсэн төхөөрөмжөөс санамсаргүй байдлаар сонголт хийж  нэр дэвшигч тус бүрд өгсөн саналыг бүрэн уншиж байгаа эсэх, холимог байдлаар уншуулах, санал тэмдэглэгдээгүй хуудас  уншуулах, мандатын тооноос дутуу,  илүү санал бөглөсөн,  өөр тойргийн, хүчингүй болгосон  саналын хуудаснуудыг уншиж байгаа эсэх, “цагийн бөмбөг”, толгой цэвэрлэх хуудас  уншуулсны дараа, цахилгаан тасарсан үед аккумлятораар ажиллах, CF картын нэг нь байхгүй  ажиллаж байгаа эсэх болон мэдээлэл дамжуулах, серверийн дүн, CF картад бичигдсэн зургийн файл тулгалт хийх шалгалтуудыг хийж туршиж үзэхэд хүлээгдэж байсан үр дүнтэй нийлж  тестийг бүрэн давсан болно.
СОНГОГЧДЫН НЭРИЙН ЖАГСААЛТАД ХИЙЖ БУЙ МОНИТОРИНГИЙН ЯВЦ
2016 оны УИХ-ын сонгуульд “царцаа”, 2017 оны Ерөнхийлөгчийн сонгуулиар сонгогч дахин санал өгөх асуудал гарч байсан бөгөөд үүнтэй уялдуулан хуульд зарим өөрчлөлт ороод байгаа билээ. Иймээс энэ асуудалд сүлжээний зүгээс анхаарал хандуулж хөндлөнгийн хяналт хийхээр болсон юм. 
 Сонгогчийн бүртгэлийн хувьд сонгогчдын нэрийн жагсаалтыг мэдээлэл иргэний нийгмийн ажиглагчдад нээлттэй биш байгаатай холбоотой  энэ удаагийн сонгуулиар өргөн хүрээнд хяналт тавих боломжгүй байна. Хуульд заасанчлан сонгогчдын нэрийн жагсаалтын хуулбарыг зөвхөн нам, эвсэл, нэр дэвшигчид авч хянах боломжтой бөгөөд иргэний нийгмийн ажиглагчдын хувьд зөвхөн танилцах бололцоотой юм. 
Мониторингийн баг БЗД-н хэмжээнд нийт 28 хорооноос  4 хороо буюу сонгуулийн 19 хэсгийн хороог сонгон ажиллаж байна. Үүнээс 11 хэсгийн хорооны сонгогчдын нэрийн жагсаалттай танилцаж 11 хаягийн зөрчилтэй байж болзошгүй тохиолдлуудыг шалгасан. 8 хэсгийн хороо сонгогчдын нэрийн жагсаалттай танилцах боломж олгосонгүй. 
2020.06.08-10 –ний өдрүүдэд дээр дурдсан нийт 11 хэсгийн 25122 иргэний мэдээллийг шалгахад (19 сонгуулийн хэсгийн хорооны нийт 42517 сонгогчийн мэдээллээс), зарим хаяг дээр 10 хүн бүртгэлтэй байх боловч хоосон хашаа байх, 20 хүн бүртгэлтэй хаяг дээр зөвхөн 2 сонгогч оршин суудаг гэх мэт баримтууд илэрч байна. Мөн нэг хаяг дээр 49 сонгогч бүртгэснийг шалгахад асрамжийн үйлчилгээ явуулдаг ТББ байсан, нэг хаяг дээр ижил овог нэртэй сонгогч байсан нь  ихэр хүмүүс болохыг  шалгаж баталгаажуулсан болно.
Бидний зүгээс бүх тойрог хэсэгт хүрч ажиллах боломжгүй тул нам, эвсэл, бие даагчдыг энэ талаар илүү түлхүү анхаарч хяналт тавьж ажиллахыг уриалж байна. 
С. Энхжаргал
МИДАС ТББ


СОНГУУЛИЙН КАМПАНИТ АЖЛЫН САНХҮҮЖИЛТИЙН ИЛ ТОД БАЙДАЛ 
Сонгуульд өрсөлдөгч талууд үзэл бодлоо чөлөөтэй илэрхийлэн тэгш гараанаас шударгаар өрсөлдөх боломжтой байх нь  чөлөөт шударга сонгуулийн нэг гол зарчим болох  бөгөөд энэ зарчмыг хангахад сонгуулийн кампанит ажлын санхүүжилт ил тод байх нь маш чухал юм.  Сүлжээний гишүүн Бодлогод залуусын хяналт ТББ 2020 оны УИХ-ын ээлжит сонгуулийн кампанит ажлын санхүүжилтийн мониторингийг хариуцан ажиллаж байна. Мониторинг нь сонгуулийн албан ёсны сурталчилгаа эхлэхээс дуусах, сонгуулийн зардлыг тайлагнах, ил тод болгох хүртэл нийт 6 сарын хугацаанд үргэлжлэх юм.  Мониторингийн хүрээнд юуны өмнө сонгуулийн санхүүжилтийн ил тод байдлыг хангахтай холбоотой хуулийн заалтуудын хэрэгжилтэд онцгой анхаарал хандуулан ажиллаж байна.  
Улсын их хурлын сонгуулийн тухай хуулийн 8 дугаар бүлэгт сонгуулийн зардалтай холбоотой харилцааг зохицуулсан. Энэ хүрээнд сонгуулийн сурталчилгаа албан ёсоор эхэлсэн 6-р сарын 2-ны өдөр дараах мэдээллүүд ил тод болж, холбогдох байгууллагуудын цахим хуудаст байршсан нь өмнөх сонгуулиудтай харьцуулахад сонгогчдыг мэдээлэлтэй сонголт хийх нөхцөлийг хангахад гарсан томоохон дэвшил боллоо. 
Үүнд, Үндэсний аудитын газар (ҮАГ) нийт 27 улс төрийн намын 2019 оны 1-р сарын 1-ээс 2020 оны 3-р сарын 1-ний өдрийг хүртэл хугацаанд хүлээн авсан хандивын тайланд дүгнэлт хийж мэдээллийг цахим хуудсандаа нийтэлсэн байна. ҮАГ-ын дүгнэлтээс үзвэл нийт 8 нам хандив хүлээн авч, 19 нам хандив хүлээн аваагүй буюу тайлагнаагүй байна. Үүнд  Монгол ардын нам 2 тэрбум 35 сая гаруй төгрөг, Ардчилсан нам 164 сая төгрөг, Монгол ардын хувьсгалт нам 84,5 сая гаруй төгрөг, Шударга иргэдийн нэгдсэн нам 18,3 сая гаруй төгрөг, Зүй ёс нам 4,6 сая төгрөг, бусад нам 1 сая төгрөгөөс доош хандив хүлээн авсныг ҮАГ тус тус баталгаажуулжээ. Гэвч олон нийтэд ил болгоод буй дээрх тайлан мэдээлэлд зардлын дансанд хуримтлагдсан хөрөнгийн эх үүсвэрийг дурдаагүй байгааг онцлох нь зүйтэй. Тодруулбал, хандивын тайлан хүлээн авах маягт нь хэт ерөнхий, зарим мэдээллийг унших боломжгүй болгожээ. Энэ нь нам, эвсэл сонгуулийн зардлаа ямар эх үүсвэрээс бүрдүүлж байгаа нь ил тод бус, “иргэдийн мэдэх эрх”-ийг бүрэн дүүрэн хангаж чадахгүй байна.
Авлигатай тэмцэх газар хуульд заасан хугацаанд буюу 6-р сарын 2-нд “Нэр дэвшигчдийн хөрөнгө, орлогын мэдүүлэг”-ийг цахим хуудаст байршуулж, олон нийтэд нээлттэй танилцуулаад байгаа билээ. Иргэний нийгмийн байгууллагуудын зүгээс уг нээлттэй мэдээллийг  www.opendatalab.mn цахим мэдээллийн санд байршуулж хуулийн этгээдийн бүртгэл, төсвийн тендер, уул уурхайн лиценз, улс төрчдийн өмнө нь гаргаж буй ХОМ-тэй харьцуулах боломж бий болгосноо сонгогчдод мэдээлэхэд таатай байна.  
Цаашид Бодлогод залуусын хяналт ТББ-ын байгууллага нь сонгуульд оролцож буй нийт 13 нам, 4 эвсэл, 606 нэр дэвшигч тус бүрийн сонгуулийн зардлын явцын болон эцсийн тайланг хуульд заасны дагуу ил тод тайлагнаж буй эсэх, холбогдох төрийн байгууллагууд хяналт тавьж, ил тод мэдээлж буй эсэхэд хяналт тавьж ажиллах юм. Үүнд зардлын явцын тайланг сонгуулийн сурталчилгаа дуусахаас 3 хоногийн өмнө нам, эвсэл, нэр дэвшигч тус бүр өөрсдийн цахим хуудаст байршуулж, ҮАГ-т хүргүүлснийг тэр дор нь байршуулах юм. Харин эцсийн тайланг санал авах өдрөөс хойш нам, эвсэл 60 хоногт, нэр дэвшигч 45 хоногт багтаан ҮАГ-т хүргүүлэх үүрэгтэй юм. Эдгээр тайланд хийсэн дүгнэлтээ ҮАГ-аас 9-р сарын 22-ны дотор нэр дэвшигчдийнхийг, 10-р сарын 7-ны дотор нам, эвслийнхийг цахим хуудсандаа байршуулах үүрэгтэй юм. 

Ц. Мандхайхатан
Бодлогод Залуусын Хяналт ТББ




НИЙГМИЙН СҮЛЖЭЭН ДЭХ СОНГУУЛИЙН СУРТАЛЧИЛГААНЫ МОНИТОРИНГ

Сонгуульд оролцогч нам, эвсэл, нэр дэвшигчид цахим орчинд сонгуулийн сурталчилгаа явуулах нь сүүлийн сонгуулиудад эрс нэмэгдсэн ба үүнтэй холбоотой УИХ-ын сонгуулийн тухай хуульд тодорхой зохицуулалтууд туссаны дээр Сонгуулийн Ерөнхий Хороо, Харилцаа Холбооны Зохицуулах Хорооноос “Цахим орчин ашиглан сонгуулийн сурталчилгаа явуулах, түүнд хяналт тавих журам” батлаад байна. Шударга сонгуулийн төлөө иргэний нийгмийн хяналт сүлжээний хувьд 2020 оны УИХ-ын сонгуулиар анх удаа нийгмийн сүлжээн дэх сонгуулийн сурталчилгаанд мониторинг хийж буй бөгөөд энэ ажлыг Эрэн сурвалжлах сурвалжлагчдын төлөө төв хариуцан ажиллаж байна. 
Мониторинг нь хоёр үе шаттай явагдана. Үүнд, 
1-р үе шатанд: сурталчилгаа хуульд заасан хугацаанд албан ёсоор эхлэхээс өмнө буюу 4 дүгээр сарын 1-нээс 6 дугаар сарын 1-ний өдрийг хүртэлх хугацаанд  нэр дэвшигч нийгмийн мэдээллийн сүлжээнд төлбөртэйгөөр мэдээлэл, сурталчилгаа түгээсэн тохиолдлыг баримтжуулж, гаргасан боломжит зардлыг тооцож гаргах, түүнийг мэдээлэх /Төлбөртэйгөөр түгээсэн агуулга бүрийг бүртгэж, реакц (лайк, сэтгэгдэл, түгээлт) бүрийг нэг клик гэж үзэн фэйсбүүкийн сурталчилгааны ханшаар үнийг тооцож гаргана/
2- үе шатанд: Сонгуулийн албан ёсны сурталчилгааны үеэр тодорхой сонгуулийн тойрог дээр нэр дэвшигчдийн нийгмийн сүлжээн дэх албан ёсны хаягаас түгээж буй мэдээлэл сурталчилгаа, түүнд үзүүлж буй сонсогчдын хариу үйлдэл (reaction) -д агуулгын шинжилгээ хийн үр дүнг олон нийтэд мэдээлнэ.  /Хотын төвийн нэг тойрог дээр АН, МАН болон гуравдагч хүчнээс тус бүр нэг, нийт 3 нэр дэвшигчийг сонгон авч мониторинг хийнэ. Орон нутгийн тодорхой нэг тойрог дээр АН, МАН болон гуравдагч хүчнээс тус бүр нэг, нийт 3 нэр дэвшигчийг сонгох юм./
Нэгдүгээр зорилгын хүрээнд сонгуулийн сурталчилгаа албан ёсоор эхлэхээс өмнө буюу 4 дүгээр сарын 1-нээс 5 дугаар сарын 31-ний хооронд 2 сарын хугацаанд нийгмийн сүлжээнд (Фэйсбүүкт) нэр дэвших магадлалтай гэж үзсэн зарим талууд төлбөртэйгээр сонгуулийн сурталчилгаа түгээсэн тохиолдлыг баримтжуулж, зарцуулсан боломжит зардлыг тооцоолж гаргалаа.  Нэр дэвшигчид албан ёсоор тодроогүй байсан холбоотой түүврээ сонгохдоо УИХ-ын сонгуульд нэр дэвших өндөр магадлалтай 10 хүн, 6 нам эвслийг сонгон авсан болно. Ажиглалтын дүнгээс харахад нэр дэвших магадлалтай гэж үзсэн 10 этгээдийн нийтэлсэн 3 пост тутмын нэг нь төлбөртэй мэдээлэл байв.

	
	Төлбөртэй постын тоо
	Нийт хариу үйлдэл
	Зарцуулсан зардал $
	Зарцуулсан 
зардал ₮

	МАН
	44
	42,668
	1,707
	4,778,816

	Бие даагч
	19
	32,890
	1,316
	3,683,680

	АН
	24
	22,785
	911
	2,551,920

	МАН
	14
	19,843
	794
	2,222,416

	Зөв хүн электорат
	16
	11,646
	466
	1,304,352

	Та бидний эвсэл
	2
	6,533
	261
	731,696

	АН
	6
	5,539
	222
	620,368

	МАН
	10
	2,800
	112
	313,600

	Шинэ эвсэл
	4
	1,842
	74
	206,304

	АН
	3
	1,157
	46
	129,584

	
	
	
	5,908
	16,542,736




Төлбөртэй постууд нь 100 хувь эерэг болон төвийг сахисан хандлагатай, бөгөөд зураг, видео бүхий хэлбэртэй постууд давамгайлж байлаа. Өөрийн албан ёсны пэйжээр шууд биш зарим тохиолдолд “дэмжигчийн” гэсэн тодотголтой пэйжээр сурталчилгаа хийх явдал нэлээд гарч буй бөгөөд эдгээрт хяналт тавихад хүндрэлтэй юм. УИХ-ын гишүүн, засаг дарга зэрэг зарим талууд ажлын тайланг төлбөртэй байршуулж байсныг тэгш гарааны зарчмыг гажуудуулж байна гэж үзэн янз бүрийн оролцогч талууд шүүмжилж байна. Үүнд төсвийн хөрөнгийг зарцуулсан эсэхийг цаашид тодруулах шаардлагатай бөгөөд хэрэв зарцуулсан бол шударга сонгуулийн зарчимд нийцэхгүй үйлдэл болно. 

Т. Тамир 
Эрэн сурвалжлах сурвалжлагчдын төлөө төв

ТЕЛЕВИЗИЙН МОНИТОРИНГ 

Сүлжээний гишүүн Глоб интернэшнл төв нь УИХ—ын 2016 оны сонгуулийн сурталчилгаанд телевизийн мониторинг хийж Сонгуулийн тухай хууль болон СЕХ, ХХЗХ-оос хамтран баталсан журмын хэрэгжилтэд хяналт тавин ажиллаж байна.
	Мониторингийн зорилго нь УИХ-ын 2016 оны сонгуулийн үеэр ХМХ-ийн гүйцэтгэх үүргийг сайжруулах, ХМХ-ээр явуулж буй сурталчилгааны тэгш, тэнцвэрт байдал хэрхэн хангагдаж буйг олон нийтэд ойлгуулах, далд сурталчилгааг илрүүлэх, Сонгуулийн тухай хууль болон ХХЗХ, СЕХ-ны хамтран баталсан “Радио телевизээр сонгуулийн сурталчилгаа нэвтрүүлэх, хяналт тавих” журмын хэрэгжилтэд хяналт тавих явдал юм. 
УИХ-ын 2016 оны сонгуулийн үеэрх телевизийн мониторингд  МҮОНТ, ТV9, MN25, ТV5, UBS гэсэн 5 телевизийг хамруулахаар сонгов. Дээрх телевизүүдийг сонгохдоо Хэвлэлийн хүрээлэн, Максима ХХК-ны судалгаанд суурилж, олон нийтийн санхүүжилт ашигладаг, хамгийн хүртээмжтэй, орон даяар цацагддаг, агаарын долгион ашигладаг, үзэгчдийн тоо, рейтинг өндөр, зах зээлд 4-өөс дээш жил оршин тогтносон зэрэг шалгуурыг үндэслэв.
6 сарын 8-28-ныг дуустал үргэлжлэх 5 үе шаттай хийгдэж буй судалгааны 6 сарын 8-10 өдрийг хүртэлх сурталчилгааны өмнөх үе болон албан ёсны сурталчилгаа эхэлснээс хойших 6 сарын 11-13-ны хооронд хийгдсэн судалгааны дүнг танилцуулж байна.
Сурталчилгааны өмнө үе буюу 6 сарын 08-10
1. Судалгааны хугацаанд 5 телевизийн 271 цаг 05 минут 59 секундийн нэвтрүүлэгт мониторинг хийснээс 36 цаг 21 минут 46 секунд нь сонгуультай холбоотой мэдээлэл байв.
МҮОНТ-ийн сонгуультай холбоотой мэдээллийн 39%-ийг АН, 15%-ийг МАН-ын мэдээлэл эзэлсэн байна. Харин бусад телевизүүдийн нийт дүнгээс харахад МАН-ын тухай мэдээлэл дунджаар 51%-иар давамгайлжээ. Таван телевизийн мэдээний хөтөлбөрөөр АН 53%, МАН 31%-ийг эзэлж байна. Бие даагчдын талаарх мэдээлэл МҮОНТ дээр 22% байсан бол “TV9” телевиз намуудад хуваарилсан цагийнхаа 6%-ийг оноосон байна.
2.  Нийт 5 телевизийн дунджаар төвийг сахисан мэдээлэл давамгайлсан нь 64% байна.  МҮОНТ-ийн мэдээллийн 75% нь төвийг сахисан хандлагатай байсан бол сөрөг мэдээлэл илэрсэнгүй. “25 дугаар суваг” телевизийн мэдээллийн 50% нь эерэг хандлагатай байгаа нь хамгийн өндөр үзүүлэлт бол ТV9 телевизийн сөрөг өнгө аястай мэдээлэл 40%-тай байв. Бусад телевизүүдийн мэдээллийн 80-аас дээш хувь нь эерэг хандлагатай байна. Энэ нь нам эвсэл, нэр дэвшигчийг агуулгын хувьд хэтэрхий дэмжсэн агуулгатай байгаа нь харагдаж байгаа юм. 
3. Сонгуулийн албан ёсны сурталчилгаа эхлэхээс өмнө далд сурталчилгааны шинжийг агуулсан мэдээлэл ихээр цацагдаж байв. МҮОНТ-ийн сонгуультай холбоотой мэдээлэлд далд сурталчилгаа 82%-ийг эзэлж байсан бол “25 дугаар суваг” телевизэд 92% байв.
4. Телевизүүдийн далд сурталчилгааны шинжийг агуулсан мэдээлэлд МАН 52%-иар тэргүүлж байгаа бол АН 19%-иар удаалж байна.
5.Телевизүүд сонгогчдын боловсролд анхаарал хандуулах нь сул байна. Тайлангийн хугацаанд МҮОНТ-ээр энэ төрлийн нэвтрүүлэг цацаагүй бол TV9 телевиз 14 минут 31 секундийг сонгогчдын боловсролд зориулсан нь хамгийн өндөр үзүүлэлт байсан юм.
Албан ёсны сурталчилга эхэлсэн үе 6 сарын 11-13
1. Судалгааны хугацаанд 5 телевизийн 268 цаг 43 минут 20 секундийн нэвтрүүлэгт мониторинг хийснээс 39 цаг 38 минут 44 секунд нь сонгуультай холбоотой мэдээлэл байв.
Сонгуулийн сурталчилгаа эхлэхээс өмнөх дүнтэй харьцуулахад МҮОНТ-ийн сонгуультай холбоотой мэдээллийн хэмжээ огцом өссөн бол арилжааны бусад телевизүүдэд сонгуультай холбоотой мэдээллийн тоо буурсан хандлага ажиглагдлаа. 
Телевизүүдийн нийт дүнгээс харахад МАН-ын тухай мэдээлэл 37%-иар давамгайлсан хэвээр байна. Харин эрх баригч АН дундаж дүнгээр 30%-г эзэлж байна. Т
Телевизүүд тэгш хандах үүргээ хангалттай биелүүлэхгүй байна. Тухайлбал МАН 37%-иар давамгайлсан хэвээр байгаа бол АН мэдээлэл 30%-тай байна. Харин бие даагчдад зарцуулсан цаг нь дундаж дүнгээр 3 %-тай байна. 
2.  Сонгуулийн албан ёсны сурталчилгаа эхэлснээс хойш эерэг өнгө аястай мэдээлэл өссөн нь ажиглагдлаа. МҮОНТ-ийн төвийг сахисан мэдээлэл буурч эерэг хандлагатай мэдээлэл 25-46% болж өссөн үзүүлэлт гарчээ. ТV9 телевизийн сөрөг мэдээллийн хувь 40-6% болтол эрс буурч, эерэг өнгө аястай мэдээллийн тоо өссөн байна.  
3. Сонгуулийн албан ёсны сурталчилгаа эхлэхээс өмнө далд сурталчилгааны шинжийг агуулсан мэдээлэл ихээр цацагдаж байсан. Сурталчилгаа эхэлснээс хойш тухайлбал 25-р суваг телевизийн далд сурталчилгаа 92-40% хүртэл, UBS телевиз 80-4% хүртэл буурсан дүн гарчээ. 
4.Албан ёсны сурталчилгаа эхлэхтэй зэрэгцэн телевизүүдээр сонгогчдын боловсролд анхаарч эхэлсэн. Сонгогчдын боловсролд хамгийн их цаг зарцуулсан нь МҮОНТ, ТV9  телевиз байна.

Б. Онон
Глоб Интернэшнл ТББ

СОНГОГЧДЫН БОЛОВСРОЛЫН АСУУДЛААР

Сүлжээний гишүүн Сонгогчдын Боловсрол Төв нь АНУ-ын Олон улсын хөгжлийн агентлагийн дэмжлэгтэйгээр Бүгд найрамдахчуудын олон улсын хүрээлэнгээс хэрэгжүүлж буй “Залуучууд, эмэгтэйчүүдийн сонгууль, улс төрийн оролцоог идэвхжүүлэх нь” төслийн хүрээнд сонгогчдын боловсролд зориулж саналаа хэрхэн зөв тэмдэглэх, сонгогчдын нэрийн жагсаалтад бүртгүүлсэн эсэхээ шалгах, сонгуульд эмэгтэйчүүд болон залуу сонгогчдын оролцоог нэмэгдүүлэх зэрэг асуудлаар 8 цуврал видео, 3 видео хичээл боловсрууллаа. Мөн сонгогчдын нэрийн жагсаалтаа шалгах, бүртгэгдээгүй бол хэрхэн бүртгүүлэх, санал авах өдөр ба “covid-19” цар тахлын үеийн санал авах байрны дэг журам, аюулгүй байдал, стандартыг танилцуулах, сонгогч халдвараас урьдчилан сэргийлэх, саналаа хэрхэн тэмдэглэх вэ буюу сонгуулийн шинэ системийн талаар мэдээлэл өгөх видео, цуврал хичээлүүдийг Сонгуулийн ерөнхий хороотой хамтран бүтээгээд байна.  Эдгээр мэдээллийг сонгогч Сонгогчдын боловсрол төвийн Youtube болон Facebook хуудаснаас үзэх боломжтой.
Түүнчлэн, Сонгуулийн ерөнхий хороотой хамтран 1800-2800 тусгай дугаар бүхий “Сонгогчийн лавлах” утсыг ажиллуулж байгаа бөгөөд сонгогч сонгуулийн хууль тогтоомжийн талаар асууж тодруулан мэдээлэл авах боломжтой юм. 

С. Оюунтуяа
Сонгогчдын Боловсрол Төв

image1.png
WYAIAPTA CORIYYIHHH TAN88
HPTIHUE HURTMUAE XTHANT CYNXI3




